
Geroa Bai talde parlamentarioko Itxaso Soto Díaz de Cerio andreak, Legebiltzarreko Erregelamenduan ezarritakoaren babesean, honako mozio hau aurkezten du Osoko Bilkuran eztabaidatu eta bozkatzeko. 
Zioen azalpena 
Egitate bat da Nafarroako Kirolaren eta Jarduera Fisikoaren Institutuak kirol egokituari buruz ematen duen informazioa oso urria dela. 
Zehazki, egokitutako bi kirol-ekitaldi antolatzeari buruzko eskuliburu bat baino ez dago Nafarroako Kirolaren eta Jarduera Fisikoaren Institutuaren webgunean: igeriketa eta kirol-defentsa. Adibide bitxi gisa, aipa dezakegu Bartzelonako Diputazioaren eskuliburu bat dagoela, "kirol-ekitaldi inklusiboak antolatzeko jardunbide egokiei" buruzkoa. 
Desgaitasunen bat duten pertsonek, kirolen bat egin nahi baldin badute, beste oztopo bat izaten dute maiz: ibilbide gidaturik eza. Kirol Egokituaren Nafarroako Federazioaren webgunean ere ez da erraza halakorik aurkitzea. 
Desgaitasuna duten pertsonek kirola egiten dutenean autonomia eta funtzionalitate handiago izanen lukete baldin eta halako tresna bat –webgunea, alegia– erraz baliatzeko modukoa balitz, Nafarroan kirol egokituko zer diziplina eskaintzen diren jakiteko informazio argi eta inklusiboa, bai eta desgaitasunaren arabera eskaintza hori zer kirolari-profili zuzentzen zaion ere, emanen balitz. Kirol taldeen nahiz federazioen bidez kirol egokituaren eskaintzari buruzko informazioa ere emanen duen webgune bat.
Erabaki-proposamena: 
Nafarroako Parlamentuak Nafarroako Gobernua premiatzen du kirol egokitua dela-eta Nafarroan dagoen eskaintzari buruz informatzeko web osatu eta gaurkotu bat taxutzea bultza dezan Nafarroako Kirolaren eta Jarduera Fisikoaren Institutuaren bitartez, desgaitasunen bat duen edozein kirolarik kirola egin ahal izateko balioko duena. 

